
95 ANIVERSARIO DA DECLARACION DO CLAUSTRO DO MPL COMO
MONUMENTO HISTORICO ARTISTICO

Este 3 de xufio camprense 95 anos da declaracion do claustro do Museo Provincial de
Lugo como Monumento Histdrico Artistico (actualmente Ben de Interese Cultural) e, co
gallo desta efeméride, amosamos os traballos de modificacion e actualizacion do
discurso expositivo da sala capitular recentemente realizados. Este proxecto
desenvolveuse dentro do Plan de mellora do claustro, que se iniciou en 2025 coa
consolidacion e rehabilitacion dos paramentos leste e oeste e a renovacion museografica
da ala oeste.

A través da reparacion de enlucidos e cintados, asi como da substitucion dos mddulos
soportantes das pezas, procedeuse & mellora da estética museografica do conxunto, cuxa
ultima remodelacion fora no ano 2011. Con esta intervencion completdronse as
actividades sobre o claustro (IX Xornadas de divulgacion cientifica do patrimonio
arqueoloxico lucense: A memoria da pedra. O claustro do Museo Provincial de Lugo e
as coleccions que alberga e a exposicion que ainda estd dispoiiible no citado espazo
conventual: “Patrimonio material e inmaterial do claustro do Museo Provincial de
Lugo”) realizadas durante 2026.

Na renovada sala capitular do MPL expoéiiense 23 pezas: 20 epigrafes romanos, duas
estelas anepigrafas e unha basa con fragmento de fuste. As inscricidns romanas,
contextualizadas temporalmente entre os séculos I e IV d. C., corresponden a 16 aras,
duas estelas funerarias e duas placas coa inscricion fundacional da cidade de Lucus
Augusti, dedicadas a Roma e a Augusto polo senador romano Paullus Fabius Maximus,
gobernador da provincia Hispania Citerior entre os anos 4 e 1 a. C. e fundador da cidade
lucense e de Bracara Augusta.

